
1 статья. Пыртны “Коми Республика мутасын меститчӧм уна патераа керкаясын ӧтувъя эмбур капитальнӧя дзоньталӧмсӧ котыртӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2013, 17 №, 351 ст.; 2014, 9 №, 114 ст.; 13 №, 199 ст.; 2015, 7 №, 76 ст.; 21 №, 288 ст.; 2016, 4 №, 61 ст.; 17 №, 222 ст.; 18 №, 255 ст.; 2017, 5 №, 87 ст.; 26 №, 456 ст.; 2018, 4 №, 56 ст.) татшӧм вежсьӧм:
содтыны татшӧм сюрӧса 101 статья:
“101 статья. Уна патераа керкаясын, кӧні медводдза олан жыр асэмбуралан кадпас вылӧ колӧ вӧлі нуӧдны капитальнӧя дзоньталӧм, капитальнӧя дзоньталӧмсӧ котыртӧмын аслыспӧлӧслунъяс
1. Уна патераа керкаын ӧтувъя эмбур капитальнӧя дзоньталӧм серти услугаяслысь да (либӧ) уджъяслысь лыддьӧгсӧ, кутшӧмъясӧс колӧ вӧлі нуӧдны татшӧм керкаын медводдза олан жыр асэмбуралан кадпас вылӧ оланін фонд видзан, сыӧн вӧдитчан да сійӧс дзоньталан нормаяс серти, кутшӧмъяс вӧліны вынаӧсь индӧм кадпас кежлӧ, урчитӧ Россия Федерацияса оланін кодекслӧн 1901 статьяса 1 юкӧнын индӧм медалӧмӧ вӧвлӧм сетысь Коми Республикаса Веськӧдлан котырӧн урчитӧм пӧрадокын Россия Федерацияса оланін кодекслӧн 166 статьяса 1 юкӧнӧн урчитӧм лыдысь.
2. Коми Республикаса канму власьт орган, кодӧс уна патераа керкаын медводдза олан жыр асэмбуралан кадпас вылӧ уполномочитӧма петкӧдчыны Коми Республика нимсянь Коми Республикаса канму оланін фондлӧн олан жыр кутысьӧн, нуӧдӧ уна патераа керкаын ӧтувъя эмбур капитальнӧя дзоньталӧмсӧ Коми Республикаса республиканскӧй сьӧмкуд сьӧм тшӧт весьтӧ уна патераа керкаын ӧтувъя эмбур капитальнӧя дзоньталӧм серти услугаяс сетӧмсӧ да (либӧ) уджъяс вӧчӧмсӧ сьӧмӧн могмӧдӧмӧн. Индӧм сьӧмӧн могмӧдӧны капитальнӧя дзоньталан фонд артмӧданногсӧ тӧд вылӧ босьтӧмӧн Россия Федерацияса оланін кодекслӧн 1901 статьяса 2 юкӧн серти урчитӧм ыдждаын Коми Республикаса республиканскӧй сьӧмкудйысь сьӧм дінму операторлӧн тшӧт вылӧ либӧ торъя тшӧт вылӧ вуджӧдӧмӧн лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкудлӧн своднӧй сьӧмкуд роспись серти сьӧмкуд кӧсйысьӧмъяслӧн лимитъяс мындаын сэк, кор эм капитальнӧя дзоньталӧмсӧ нуӧдӧм вылӧ урчитӧм сьӧмыс, вося медводдза кварталысь оз сёрджык, кор быть колӧ нуӧдны уна патераа керкаын ӧтувъя эмбур капитальнӧя дзоньталӧмсӧ.
3. Коми Республикаса республиканскӧй сьӧмкудйысь уна патераа керкаясын ӧтувъя эмбур капитальнӧя дзоньталӧм серти услугаяс сетӧм да (либӧ) уджъяс вӧчӧм сьӧмӧн могмӧдӧмсӧ, мый урчитӧма тайӧ статьяса 2 юкӧнӧн, збыльмӧдӧны татшӧм условиеясӧ ӧтпырйӧ кутчысигӧн:
1) уна патераа керкаын медводдза олан жыр асэмбуралан кадпасӧдз татшӧм уна патераа керкасӧ вӧлі пыртӧма оланін фонд капитальнӧя дзоньталӧм серти верктуя да (либӧ) вося планӧ оланін фонд капитальнӧя дзоньталан планъяс дасьтан пӧрадок йылысь нормаяс серти, кутшӧмъяс вӧліны вынаӧсь индӧм кадпас кежлӧ, но медводдза олан жыр асэмбуралан кадпас вылӧ капитальнӧя дзоньталӧмсӧ абу нуӧдӧма;
2) капитальнӧя дзоньталан дінму уджтасӧ татшӧм уна патераа керкасӧ пыртан кадпасӧдз медводдза олан жыр асэмбуралан кадпас бӧрын уна патераа керкаын ӧтувъя эмбурсӧ Коми Республикаса республиканскӧй сьӧмкуд сьӧм тшӧт весьтӧ капитальнӧя абу дзоньталӧма.”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы примитны тайӧ Оланпассӧ збыльмӧдысь нормативнӧй инӧда актъяс.
Коми Республикаса Юралысь 

